
Oʻqish yuklamasi – talaba tomonidan oʻquv faoliyatining barcha turlari – maʼruza, amaliy 

mashgʻulot, seminar, laboratoriya ishi, kurs loyihasi (ishi), amaliyot va mustaqil ishni amalga 

oshirish asosida kutilgan oʻquv natijalariga erishish uchun zarur boʻlgan soatlar hajmi asosida 

belgilanadi. 

Mazkur tizimning oliy ta’limga joriy qilinishi o‘qitish sifatini oshirish, shaffoflikni 

ta’minlash, korrupsiyaga barham berish, ta’lim oluvchining haqiqiy bilimini yuzaga chiqarish 

hamda talabaning mustaqil o‘qib-o‘rganib, o‘z ustida ishlashiga zamin yaratadi. Bugungi kunda 

Yevropa kredit tizimi ko‘hna qit’aning deyarli barcha oliy o‘quv yurtida amaliyotga joriy etilgan. 

Kredit-modul tizimining joriy etilishi o‘qituvchi va talabaning hamkorlikda ishlashida 

muhim omil hisoblanadi. Modulli ta’limda pedagog tinglovchining o‘zlashtirish jarayonini tashkil 

etadi, boshqaradi, maslahat beradi, tekshiradi. Talaba esa yo‘naltirilgan obyekt tomon mustaqil 

harakat qiladi. Eng katta urg‘u ham talabalarning mustaqil ta’lim olishiga qaratiladi. 

Ta’limning kredit tizimi talabalar almashinuvini oshiradi. Chunki bitta universitetda olingan 

kreditlar ikkinchisida hisobga olinadi va talabalar kredit yo‘qotmasdan bir universitetdan 

-boshqasiga o‘tishi mumkin. Aynan ushbu -tizim o‘zbekistonlik talabalarning ilg‘or xorijiy 

universitetlarda o‘qishini davom ettirishiga hamda murakkab byurokratik to‘siqlarni olib 

tashlashga imkoniyat yaratadi. 

Xulosa o‘rnida shuni aytishimiz mumkinki, har qanday tizim rivojlanishi uchun 

yangiliklarni joriy qilishga ehtiyoj sezadi. Shunday ekan OTMlarida kredit-modul tizimini joriy 

qilish va uni rivojlanishi OTMlarida yetishib chiqayotgan yosh kadrlarni o‘z mutaxassisliklari 

bo‘yicha yetuk kadr bo‘lishi, ishga joylashishida, professor o‘qituvchilarning ilmiy salohiyatini 

oshirishga, OTMlarida o‘quv-moddiy bazani rivojlantirishga, akademik mustaqilligini 

ta’minlashga, OTMlarida talaba, professor-o‘qituvchilarni o‘zaro almashishda (chet el OTMlari 

bo‘ycha ham) qulayliklar tug‘diradi, O‘zbekiston Respublikasini Bolonya jarayonlarida ishtirok 

etish huquqini qo‘lga kiritishida va boshqalarni amalga oshirishda katta yordam beradi. 

Annotatsiya: ushbu maqolada bo‘lajak o‘qituvchilarni kasbiy faoliyatga tayyorlash, kasbiy 

kompetentligi shakllantirishda integrativ yondashuvning ahamiyati haqida yoritilgan. Shuningdek, 

shu mavzu bo‘yicha tadqiqot olimlarning fikrlari tahlil qilingan. 

Kalit so‘zlar: kasbiy tayyorgarlik, kasbiy kompetentlik, integrativ yondashuv, integral, 

integratsiya, ta’lim-tarbiya jarayoni. 

Abstract: this article covers the importance of an integrative approach to the preparation of 

future teachers for professional activities, the formation of professional competence. Also, 

research on the same topic analyzed the opinions of scientists 

Keywords: professional training, professional competence, integrative approach, integral, 

integration, educational process. 

 

Respublikamizda bo‘lajak o‘qituvchilarini kasbiy faoliyatga tayyorlashni metodik jihatdan 

takomillashtirish, malakali mutaxassislar tayyorlash, kasbiy kompetentligi, raqamli va axborot 

texnologiyalaridan foydalanish ko‘nikmasini, ilmiy dunyoqarashini rivojlantirish, kreativ fikrlash 

qobiliyatlarini shakllantirish alohida ahamiyatga molik masalalardan hisoblanadi. 

Pеdagog olim, profеssor N.Muslimov tadqiqot ishida “Kasbiy shakllanish” tushunchasiga 

alohida to‘хtalib, “Kasbiy shakllanish – shaхs kamolotining muhim jihatlaridan biri bo‘lib, 

shaхsning faqatgina mеhnat va kasbiy faoliyatini tanlash bilan bog‘liq еhtiyoj va qiziqishlarini 

ifodalaydi (umumiy rivojlanish barcha еhtiyojlar majmuasini, uning borliqqa, atrofdagilarga 

o‘ziga nisbatan munosabatlari tizimini ifoda еtadi)”, dеya ta’kidlagan. 

N.Ahmedovaning ta;kidlashicha, bo‘lajak o‘qituvchining kasbiy tayyorgarligini integrativ 

yondashuv asosida qurishni takomillashtirish ta’limda integratsiyaning birligi fenomeni haqidagi 

ilmiy axborotni tadqiq qilish, integrativ yondashuv tushunchalarini va ularni chet tili 

o‘qituvchisining kasbiy tayyorgarligi tizimini tavsiflash uchun qo‘llashning maqsadga 

muvofiqligini tahlil qilishga asoslanadi. 

B.Myullerning yangi inglizcha va ruscha lug‘atida mazkur terminga quyidagicha ta’rif 

berilgan: «Integral – 1) muhim; 2) to‘la, butun, yaxlit integrallashgan, integrativ – to‘la va butun 

qilish, butunni tashkil qilish, o‘rtacha qiymati yoki umumiy miqdorini aniqlash; 3) 

mat.integrallashtirish. Integratsiya –1.mat. integratsiya, integrallash; 2. Bir-biriga birlashtirish». 

Izohlardan ko‘rinadiki, «integral» atamasi matematik tushunchani ifodalaydi, «integratsiya 

esa qismlarni birlashtirish tushunchasini bildiradi. Shu bois «integral», «integrallashgan» 

atamalarini «integrativ», «integratsiya», «integratsiyalashgan» atamalariga sinonim sifatida 

qo‘llash mutlaqo nojoiz. 

Integratsiyaning universalligi shunda namoyon bo‘ladiki, u umumiy va universal fenomen, 

dunyoda integrativ xossalarga ega bo‘lmagan narsa va hodisa bo‘lishi mumkin emas. N.K. 

Chapayevning ta’kidlashicha, bu ontologik va gnoseologik reallikka, jonli va jonsiz tabiatning 

barcha sohalariga, inson faoliyatining barcha sohalariga, jumladan pedagogikaga ham aloqador, 

pedagogikada integratsiya o‘quv-tarbiya jarayonining barcha tomonlari: pedagoglar va ta’lim 

oluvchilarning faoliyati; o‘qitish va tarbiyalashning maqsadlari, printsiplari, mazmuni, metodlari, 

vositalari va shakllari faoliyati; pedagogik bilimlar faoliyatining barcha darajalarini ―qamrab 

oladi‖. Polimorfiklik, tadqiqotchining fikricha, integratsiyaning turli sifatlarda gavdalanish, bilish 

va inson faoliyatining xilma-xil sohalarida turli shakl (tur, tip) larga ega bo‘lish qobiliyatini 

ifodalaydi. 

Bu tushunchani o‘qitishning mazmuniy va protsessual tomonlarining birligi sifatiga qarab, 

M.N.Berulava ta’lim mazmunini integratsiyalash deganda ta’lim oluvchilar bilimlarining 

tizimliligi va zichligi ortishi bilan kechadigan ta’lim mazmunining strukturaviy elementlarining 

o‘zaro ta’siri jarayoni va uning natijasini tushunadi. 

Pedagogika ensiklopediyasida “integrativ yondashuv” tushunchasi quyidagicha talqin 

qilingan: integrativ yondashuv – ta’lim-tarbiya jarayonini tashkil etish va boshqarishda 

boshqariluvchi ob’ektga bir necha yondashuvlar (vaziyatli, tizimli, innovatsion va h.k..)ni 

birgalikda qo‘llashni anglatuvchi tushuncha. Mazkur atama umumlashtirilgan yondashuvlarni 

ifodalaydi. 

N.K.Chapayev o‘zining ilmiy tadqiqotida sanab o‘tilgan belgilar qatoriga yana ikkitasini 

qo‘shadi : 

1) integratsiyaning universalligi va polimorfikligi; 

2) butun va uning qismlari uyg‘un birligi. 

Bo‘lajak o‘qituvchining integrativ yondashuv asosidagi kasbiy pedagogik faoliyati — 

o‘qituvchi-o‘quvchi‖ o‘zaro aloqasi negizida olib boriladi va aynan shu jarayonda ta’limiy 

tarbiyaviy, korrektsion, rivojlantiruvchi maqsadlar amalga oshiriladi. 

Integrativ yondashuv turli fanlardan olingan bilimlar, ko‘nikma, malaka hamda tajribani 

hisobga olish, ularga tayanish ya’ni chet tilda kasbiy, kommunikativ, ijtimoiy kompetentlikni 

integratsiyalash, barobar takomillashtirishni nazarda tutadi. 

Shunday qilib, bo‘lajak o‘qituvchilarni, kasbiy kompetentsiyani rivojlantirishda integrativ 

yondashuvning o‘rni nihoyatda ahamiyatlidir. Nutq faoliyati turlarini integratsiyalash ayrimlikdan 

uyg‘unlikka olib keladi va nutq faoliyatining barcha turlarida erkin muloqot yuritish imkoniyatini 

shakllantiradi. 

Xulosa sifatida shuni ta’kidlash joizki, bo‘lajak o‘qituvchilarni kasbiy kompetentligini 

shakllantirish, ilmiy-ijodiy izlanishi, o‘z ustida ishlashi, ta’lim-tarbiya jarayonini samarali tashkil 

etishida ta’lim tamoyillari, zamonaviy yondashuvlarni kasbiy faoliyatiga tatbiq qilish muhim 

hisoblanadi. 

Annotatsiya. Ushbu tezisda, oilaviy inqirozlarning davrlari va bartaraf etish yo‘llari, 

uning farzandlarga ta’siri va ularning oldini olish bo‘yicha olib borilayotgan ishlar yoritib 

berilgan. Hech kimga sir emaski, oila – bu ikki turmush o‘rtog‘ining o‘zaro ijodkorligi. Vaqt 

o‘tishi bilan oilaning vazifalari o‘zgaradi va parallel ravishda turmush o‘rtoqlarining bir-biriga 

bo‘lgan munosabati ham o‘zgaradi. Har bir shaxs kabi, oila ham inqirozlarni boshdan kechiradi. 

Oila – bu tizim. Har qanday tizim kabi, u gomeostaz qonunlariga bo‘ysunadi, ya’ni doimiylikka 

intiladi. 

Kalit so‘zlar: nikoh, ajrimlar, oilaviy ziddiyatlar, Oila, qadriyat, inqirozlar, rivojlanish, 

bosqich 

Abstract. This thesis discusses stages related to children, ways to remove or address them, 

and efforts being conducted to examine and resolve these issues. It is no secret that a family is the 

mutual creation of two partners. Over time, families undergo changes, and the relationship 

between spouses evolves accordingly. Like every individual, families also go through crises. A 

family is a system, and like any system, it adheres to the principles of homeostasis, meaning it 

strives for stability. 

